
Međunarodni dan
računovođa

Računovodstvo nije samo potreba
privrednih društava i drugih pravnih lica već
i obrta, kao i svakog domaćinstva. Zapravo,

skoro svako lice se svakodnevno koristi
računovodstvenom evidencijom u nekom

obliku.

Snagom zajedništva, okupljeni oko
zajedničke ideje, a to je izmamljivanje

dječijeg osmijeha, imamo za cilj prikupiti
što veći broj sredstava kako bi izmamili što

više dječijih osmijeha.
Sva prikupljena sredstva poklonit ćemo

onima kojima je to najpotrebnije.

U vrijeme kompleksnog gospodarskog stanja,
ekstremnog razvoja tehnike i tehnologije, u vrijeme
globalizacije, računovodstvo i računovodstvena
profesija imaju ključnu ulogu u radu svakog
poduzeća.

Najjednostavnije rečeno – računovodstvo vodi
brigu o finansijskom zdravlju vaše firme ili
organizacije, ono štiti vaše poslovanje i pomaže u
donošenju odluka. Računovodstvo i vođenje
poslovanja kao prsti jedne ruke su – ne idu jedno
bez drugoga.

Računovođe imaju zadatak proknjižiti dostavljenu
dokumentaciju u skladu sa zakonom i propisima, a
sve ono što nije proknjiženo smatra se da se nije
niti dogodilo. Sva proknjižena dokumentacija
tijekom godine mora se sastaviti u obliku
finansijskih izvještaja koji predstavljaju rezultat
poslovanja te koji također moraju pratiti zakonske
propise.

Dodatna sekcija iz  računovodstva na čelu sa
profesoricom Aidom Ramčić Salkić obilježila je
važan dan za ekonomiste i našu školu. Učenici su
imali mali zadatak, nakon kojeg su čak bili i
nagrađeni.

O B I L J E Ž I L I  S M O  M E Đ U N A R O D N I  D A N
R A Č U N O V O Đ A !

10. novembar 2023.



1. Pomaže u procjeni uspješnosti poslovanja
Računovodstvo pomaže razumjeti što se događa s
vašim poslovanjem u finansijskom smislu. Ne
samo da će vam čista i ažurirana evidencija
pomoći u praćenju troškova, bruto marže i
mogućih dugova, već će vam pomoći da
rasporedite svoj proračun i projicirate buduće
poslovne korake.

2. Osigurava zakonsku usklađenost
Zakoni i propisi razlikuju se od države do države, ali
odgovarajući računovodstveni servis pomoći će
vam da osigurate zakonsku usklađenost svog
poslovanja.

3. Pomaže u izradi finansijskih izvještaja
Bez obzira na to jeste li veliki, srednji ili mali
poduzetnik, na kraju poslovne godine morat ćete
podnijeti određeni finansijski izvještaj.

4. Pomaže u donošenju odluka
Analiza računovodstvenih brojki pomoći će vam u
planiranju vođenja poslovanja i donošenju novih
odluka. Pomaže vam, dakle, u donošenju odluka o
budućim ulaganjima, kreditima, prodaji i sl.

Ključni razlozi zašto je
računovodstvo važno za
poslovanje

5. Minimiziranje rizika poslovnog neuspjeha
Mnogi računovođe također rade kao
finansijski analitičari za svoje klijente. Poslovi
finansijskih analitičara uključuju ispitivanje
finansijskih izvještaja poduzeća kako bi otkrili
postoje li problemi. Uz njihovu pomoć
olakšana je rana detekcija problema i rizika
koji prijete vašem poslovanju.
Dakle, bez obzira radi li se o poduzetniku s
iskustvom ili nekom ko tek kreće u
poduzetničke vode, informacije i savjeti koje
dobije od svog računovodstva uvelike će mu
pomoći u poslovanju i utjecati na uspješnost
istog.



M
eđunarodni dan

tolerancije

U svijetu se 16. novembar obilježava kao
Međunarodni dan tolerancije, a utemeljili su ga
Ujedinjeni narodi.

Time su željeli dati snažniji doprinos njegovanju
razumijevanju između kultura i pojedinaca, a što je
ključno za suzbijanje diskriminacije u UNESCO-voj
Deklaraciji o načelima tolerancije i istaknuto je
kako tolerancija nije „podnošenje“ ili pasivno
prihvaćanje drukčijeg, već prepoznavanje
univerzalnosti ljudskih prava i temeljnih sloboda
svih ljudi.

Naglašava se kako nam je tolerancija moralna, ali
i zakonska obveza. Tolerancija je dio
međunarodnih instrumenata ljudskih prava,
usvojenih tijekom proteklih pedeset godina, s
naglaskom potreba da sve države trebaju
osigurati jednakost postupanja.

...a napravili smo i zid
lijepih želja...



Vodeći stručnjaci iz oblasti IT-a i
ekonomije iz BiH i regiona podijelilu su
svoja znanja i iskustva na
interaktivnim panel diskusijama i
razmatrali teme poput
mikroekonomskih i makroekonomskih
aspekata razvoja IT industrije. 

Kako IT industrija može poboljšati
makroekonomsku sliku u BiH, povećati
produktivnost, zaposlenost, bruto
društveni proizvod i sl. te kako može
uticati na ponašanje pojedinaca,
poslovanje firmi, povezivanje firmi sa
potencijalnim zaposlenicima, pitanja
su na koja smo dobili odgovor
slušajući trodnevni IT Reboot. 

Učenici MSEUŠ Travnik prisustvovali su
bogatom programu te su na taj način
širili svoja znanja iz oblasti IT-a i
ekonomije.
 



Na sajmu informacijskih tehnologija, IT Reboot, javno je predstavljen
zvanični logo Travnika kao turističke destinacije.

Javno predstavljen
logotip Travnika

Travnik je grad smješten u srcu
Bosne i Hercegovine. Prvi put se
spominje 1463. godine u izvještaju
trogirskog kneza koji se danas čuva
u arhivu grada Zadra. Čuveni
putopisac Evlija Čelebija u 18.
stoljeću ga opisuje kao „grad s
hiljadu vrela“.

Još od srednjeg vijeka ovaj grad igra
veliku ulogu u ovom dijelu, a kroz
historiju je bio prijestolnica raznih
bitnih osoba. Poznat je po tome što
je bio prijestolnica bosanskih
kraljeva u srednjem vijeku, a kasnije i
osmanskih vezira od 1686. do 1850.
godine, pa i velik dio njegovog
kulturnog nasljeđa datira iz tog
perioda. Čak 77 vezira stolovalo je u
gradu Travniku.

Turiste privlači sam grad kao
slikovito malo mjesto sa slojevitom
graditeljskom baštinom koja
svjedoči o njegovoj znamenitosti i
burnoj prošlosti. 

Logotip je dat građanima na
slobodno korištenje kako bi oko
njega kreirali jednu lijepu turističku
priču.

http://balkans.aljazeera.net/tag/travnik


Berina Čurić, učenica prvog razreda Mješovite
srednje ekonomsko-ugostiteljske škole Travnik, bh.
karatistkinja i reprezentativka BiH predstavljala je
domovinu na Balkanskom prvenstvu.
Naime, na Balkanskom prvenstvu održanom u
Sloveniji učestvovalo je preko 1000 takmičara iz 13
zemalja, Berina je osvojila bronzanu medalju u
kategoriji kadeti i juniori U21.
Upućujemo iskrene čestitke svim našim
reprezentativcima i njihovim trenerima na
izuzetnom uspjehu!

Berina Čurić osvojila bronzanu medalju na
balkanskom prvenstvu u Sloveniji!

SPORTSKI USPJESI NAŠIH UČENIKA

Turnir u streljaštvu
povodom Dana

državnosti Bosne i
Hercegovine

Povodom obilježavanja 25. novembra -
Dana državnosti Bosne i Hercegovine,
streljački klub Target iz Travnika
organizovao je takmičenje u streljaštvu
vazdušnom puškom za učenike osnovnih
i srednjih škola.

Učenici Mješovite srednje ekonomsko-
ugostiteljske škole Travnik, sa mentorom,
koordinatorom sportske sekcije Elvirom
Grabusem, učestvovali su u takmičenju i
osvojili četvrto mjesto.

Takmičenje je bilo izvrsna prilika da se upoznaju i druže
mladi srednjoškolci iz svih srednjih škola, ali i da pokažu
svoje vještine rukovođenja vazdušnom puškom.

Učenici Mješovite srednje ekonomsko-
ugostiteljske škole Travnik, smjer Kuhar sa
svojim profesorom kuharstva Murisom
Klisurom na kreativan način čestitali su
domovini rođendan.

Kao svi znaju, Bosna i Hercegovina, pored
toga što je poznata po svojim kulturno-
historijskim znamenitostima, poznata je i po
bogatoj tradicionalnoj trpezi koja krasi
domove Bosanaca i Hercegovaca.

Naši kuhari iskoristili su svoje vještine u
pravljenju tradicionalnih jela, i na taj način
očuvanjem tradicije, čestitali su rođendan
jednoj i jedinoj domovini.

Sva ukusna jela koja su poslužili, samo su
mali dio onoga što ova zemlja ima, međutim
upravo učenjem pravljenja ovih jela čuvamo
tradiciju naših predaka od zaborava!



Legenda o Bosni

Učenici članovi recitatorske sekcije Mješovite
srednje ekonomsko-ugostiteljske škole Travnik, na
čelu sa profesoricom bosanskog jezika i književnosti
Hanan Maglić, nastupali su na svečanoj akademiji
povodom Dana državnosti Bosne i Hercegovine u JU
Cetru za kulturu Travnik.

Prisutnima su se obratili sa recitalom “Legenda o
Bosni” koji je dočekan sa oduševljenjem publike, te
nagrađen gromoglasnim aplauzom.

Naši učenici, ali i naša škola redovno učestvuju na
svim manifestacijama u organizaciji grada
Travnika, davajući svoj skormni doprinos i
pokazujući ljubav koju gaje prema domovini.



Travnička dječija zimska čarolija 2023

Vijeće učenika Mješovite srednje ekonomsko-
ugostiteljske škole Travnik pokrenulo je akciju
prikupljanja sredstava za paketiće kojima ćemo
obradovati naše male travničane!

Našem projektu priključile su se Mješovita srednja škola
“Travnik”, Mješovita srednja tehnička škola Travnik, te
Centar za edukaciju mladih Travnik.

Snagom zajedništva, okupljeni oko zajedničke ideje, a
to je izmamljivanje dječijeg osmijeha, imamo za cilj
prikupiti što veći broj sredstava kako bi izmamili što
više dječijih osmijeha.
Sva prikupljena sredstva poklonit ćemo onima kojima
je to najpotrebnije.

EKRANIZAM -  predavanje za učenike
srednjih škola

Eksplozija informacijskih i komunikacijskih tehnologija
otvorila je bez presedana mogućnost djeci i mladima da
komuniciraju, druže se, dijele, uče, pristupaju
informacijama i izražavaju svoje mišljenje o stvarima koje
utiču na njihov život i njihove zajednice, dok se
istovremeno nameću značajni izazovi za sigurnost djece. 

Prepoznavši ove probleme, Komisja za mlade i
ravnopravnost spolova je uz podršku načelnika Općine
Travnik odlučila organizirati predavanje na ovu temu, kako
bi roditeljima i našoj djeci u Travniku pokušala ukazati na
ovaj veliki problem.

Učenici Mješovite srednje ekonomsko-ugostiteljske škole
Travnik, zajedno sa pedagogicom Erikom
Hadžimahmutović posjetili su ovo edukativno predavanje.

Novi uslovi rada i ubrzan način života, doveli su do
drastične promjene svakodnevnice u odnosu na prethodni
period. U posljednjoj deceniji u psihoterapijskoj
terminologiji pojavljuje se novi izraz - "ekranizam", koji se
veže za negativan utjecaj ekrana na mozak, naročito kod
mališana. Gledanje ekrana direktno ili indirektno povezano
s neurokognitivnim razvojem djece.

Kako su djeca prepuštena virtuelnom svijetu, njihova
emocionalna i socijalna inteligencija otupljuje.
"Ekranizam" vrlo često može prerasti i u socijalni
poremećaj, s obzirom da djeca zbog prekomjerne
upotrebe tehnologije odbijaju interakcijiju s okolinom.

Po porodičnom zakonu u BiH zapuštanje djeteta spade u
kazneno dijelo te bi u takvim slučajevima kada je nemar
roditelja doveo do razvoja patologije kod djeteta moglo
biti otvoreno i pitanje snošenja kaznene odgovornosti.

Nužno je u takvim slučajevima roditelje uključiti u
psihoterapiju kako ojačali njihove roditeljske kompetencije.
Kroz psihoterapijski process roditelji ojačavaju sebe te
razvijaju ujedno drugačije poimanje uloge roditelja, dakle,
ne samo onaj ko je dijete rodio i ko ga hrani već, primarno,
kako je roditelj onaj koji se bavi aktivno interakcijom sa
svojim djetetom potičući njegov cjelokupni psihomotorni
razvoj.

Ono što je najveći možda problem jesu norme i standardi
koji se mladim ljudima nameću putem medija i društvenih
mreža, gdje sve više bivaju nezadovoljni sobom, ali i gdje
se sve više porede, postaju genereacije na touch koje žele
instant rješenja za sve probleme sa kojima dođu u dodir.

Ekranizam - bolest savremenog doba
Pošto radim s mladim ljudima, jako često ih upitam koliko
su zadovoljni sobom te kako se osjećaju nakon nekoliko
sati provedenih na društvenim mrežama, gdje mi daju
odgovor da budu nezadovoljni, nanervirani, tužni, pomisle
da svi imaju bolji život od njihovog. 
Tada ih uputim da uklone iz svog života sve ono što im
narušava njihovo mentalno zdravlje, prvenstveno ciljajući
na smanjenje ili potpuni prestanak korištenja društvenih
mreža. Na sam spomen te ideje, veliki broj njih uhvati
panika, šta će sa lajkovima i virtuelnim prijateljima, gdje
sam stekla dojam da su itekako postali ovisni, i bojim se da
će za koju godinu biti potpuno isključeni iz socijalnog
svijeta, te da će skroz emocionalno otupiti.

Pedagogica škole Erika Hadžimahmutović

Panel diskusija “Otkrij svoj rizik, promijeni
svoje navike”

Promocija knjige “Podrška preživjelim
ratnog seksualnog zlostavljanja” 



Promocija knjige ”Svjedoci” autora
Omera Mičijevića

U okviru kulturne manifestacije ”Dani šejha
Abdulvehaba Ilhamije Žepčaka 2023”, održana
promocija knjige ”Svjedoci” autora Omera Mičijevića.

Učenici Mješovite srednje ekonomsko-ugostiteljske
škole Travnik posjetili su JU Gradsku biblioteku
Travnik, i prisustvovali su promociji knjige “Svjedoci”.

birka poezije „Svjedoci“ nastajala je u ratnom periodu,
na frontu, pisana rukom golobradog mladića i kao
takva, bez izmjena je objavljena danas, kao opomena
i sjećanje, a posvećena je svima onima koji su
životom branili našu domovinu.

VJEČNICI
Kada jednom na krilima slobode

Odjezde u nedosanjane snove
Bit će to početak tek

da žive zauvijek
U srcima

U sjećanjima
U nadama

U snima
I zato ne žalite za njima

Jer su tu, u našim sjenama
Bdiju i čekaju
U Vječnosti

Susret sa nama
Da proživljene duše

Smiraj nađu
U dženetskim ljepotama



Humanitarna akcija za narod Palestine
Učenici Mješovite srednje ekonomsko-ugostiteljske škole Travnik organizovali su
humanitarnu akciju za narod Palestine.
Pored same akcije prikupljanja novčane pomoći, učenici su zajedno sa svojim
roditeljima pripremili razne
ukusne poslastice koje su ponuđene na prodaju, a svi prihodi od prodaje
usmjereni su za pomoć narodu Palestine.
Ukupna svota koju su prikupili iznosi 1700,00 KM.
Ovim putem želimo da se zahvalimo svim djelatnicima, učenicima i roditeljima
koji su dali doprinos našoj akciji.




